
KORRUPSIYA - JAMIYAT KUSHANDASI

Abdunazarov Otabek Ziyodullo o°‘g‘li
Samarqand viloyati yuridik texnikumi o‘quvchisi

Annotatsiya: Ushbu maqolada korrupsiya atamasi va uning tarixiy o‘zaklari, jahon
mamlakatlarida korrupsiyaga qarshi kurashning usullari, korrupsiyaga qarshi
kurashishning ustuvor huquqiy asoslari, mamlakatimizda korrupsiyaga qarshi kurashish
hamda ushbu turdagi jinoyatlarni sodir etilishini oldini olishga qaratilgan kompleks
chora-tadbirlar hamda ularning huquqiy asoslari ko ‘rsatilgan.

Tayanch so‘z va iboralar: Korrupsiya, korrupsiyaning tarixiy o‘zaklari,
korrupsiyaga qarshi kurash, Ichki nazorat, Tashqi nazorat, Saylov tizimi orqali
kurashish, korrupsiya keltiradigan zarar, Korrupsiyaga qarshi kurashishning ustuvor
huquqiy asoslari, Korrupsiyaga qarshi kurash Agentligi , Korrupsiyaga qarshi
komplayens nazorati, “Davlat xizmati to‘qgrisida” gi O‘zbekiston Respublikasi Qonuni.

Korrupsiya-shaxsning 0z mansab yoki xizmat mavqgeyidan shaxsiy manfaatlarini
yoxud o‘zga shaxslarning manfaatlarini ko‘zlab moddiy yoki nomoddiy naf olish
magqgsadida qonunga xilof ravishda foydalanishi, xuddi shuningdek bunday nafni
gonunga xilof ravishda taqdim etishidir.

Mazkur illat demokratiya va huquq ustuvorligi asoslariga putur yetkazadi, inson
huqugqlari buzilishiga olib keladi, bozorlar faoliyatiga to‘sqinlik giladi, hayot sifatini
yomonlashtiradi va odamlar xavfsizligiga tahdid soladigan uyushgan jinoyatchilik,
terrorizm va boshqa hodisalar ildiz otib, gullashi uchun sharoit yaratib beradi.
Ta’kidlab o‘tish o‘rinliki, ushbu zararli hodisa katta va kichik, badavlat va kambag'al
bo‘lishidan gat’iy nazar, barcha mamlakatlarda uchraydi. Ushbu zararli illatni bartaraf
etish bo'yicha jahon hamjamiyati tomonidan bir qator samarali ishlar amalga
oshirilayotgan bo‘lsada, hanuzgacha u bartaraf etilmayapti.

Korrupsiya (lot. Corrumpere — buzmoq) termini odatda mansabdor shaxslar
tomonidan unga berilgan mansab vakolatlari va huquqlardan o‘zlarining shaxsiy
manfaatlarini ko‘zlab qonunchilik va ahloq qoidalariga zid ravishda foydalanishini
anglatadi. Ko‘p hollarda bu atama siyosiy elitadagi byurokratik apparatga garata
ishlatiladi. Korrupsiya ko‘plab davlatlarning jinoyat va ma’muriy qonunchiligi bilan
huquqgqa qarshi harakat sifatida ta’qib qilinadi.

Korrupsiyaning tarixiy o‘zaklari juda qadimga borib taqalib, bu hol gabilada
ma’lum mavqgega ega bo‘lish uchun qgabila sardorlariga sovg‘alar berish odatidan kelib
chigqgan deb taxmin qilinadi. O‘sha davrlarda bu normal holat sifatida qabul qilingan.
Biroq davlat apparatining murakkablashuvi va markaziylashuvi korrupsiyaning davlat
rivojlanishiga katta to‘siq ekanligini ko‘rsatdi. Korrupsiyaga qarshi kurashgan birinchi
davlat sifatida qadimgi Shumer davlati tan olinadi. Qadimgi davlatlarni ayniqgsa
huqugni muhofaza qiluvchi organlarning poraxo‘rligi qattiq tashvishga solganligi

bizgacha saqglanib qolgan manbalardan ma’lum. Chunki bu holat davlatning obro‘siga
juda qattiq putur yetkazardi. Dunyoning yetakchi dinlarida ham birinchi navbatda
huqugni muhofaza qiluvchi organlarning poraxo‘rligi gattiq qoralanadi. Jumaladan,
Injilda “Sovg‘alarni gabul qilma, chunki sovg‘a ko‘rni ko‘radigan qiladi va haqiqatni
o‘zgartiradi” deyilgan bo‘lsa, Qu'roni Karimda “Boshqalarning mulkini nohaq yo‘l bilan
olmangiz va boshqalarga tegishli bo‘lgan narsalarni olish uchun oz mulkingizdan
hokimlaringizga pora qilib uzatmangizlar” deyilgan.

XVIII asrning ikkinchi yarmiga kelib jamiyat davlat boshqgaruv apparatining ish
sifatiga toboro ko‘proq ta’sir ko‘rsata boshladi. Bu o‘sha davrda qabul qilingan bir
qator qonun hujjatlarida oz aksini topgan. Jumladan, 1787-yilda qabul qgilingan AQSh
Konstitutsiyasida pora olish AQSh prezidentini impechmentga tortish mumkin bo‘lgan
ikki jinoyatning biri sifatida ko‘rsatib o‘tilgan. Siyosiy partiyalarning vujudga kelishi va
ularning mamlakat hayotidagi o‘rnining oshib borishi XIX-XX asrlarda rivojlangan
davlatlarda korrupsiyaning dunyoning boshqa mamlakatlariga nisbatan ancha
kamayishiga olib keldi. Ushbu illatni tadqiq qilgan bir qator yirik mutaxassislar
quyidagi faktorlarni korrupsiyani yuzaga keltiruvchi omillar sifatida ko‘rsatadi. Ikki xil
ma’noni anglatuvchi qonunlar — ushbu vaziyat huquqgni qo‘llovchi mansabdor shaxs
tomonidan qonunlarni turlicha qo‘llash imkonini yaratadi. Shuningdek, ayrim
mutaxassislar jinoyat, ma’'muriy qonunchilikdagi “vilka” sanksiyalarni ham
korrupsiyaga qulay sharoit yaratishi mumkinligi haqida fikr yuritishgan.

Mamlakatdagi siyosiy vaziyatning notinchligi — mamlakatdagi notinchlik birinchi
navbatda aholi ongida hayotda yuksak turmush darajasiga erishishning asosiy usuli
gonunga xilof faoliyat bilan bog‘liq, degan mutlago axloqgqa zid nuqtai nazar
shakllanishiga olib keladi. Bu esa oz navbatida korrupsiyaga qulay sharoit yaratadi.
I[jro hokimiyatining birligi tamoyilinining buzilishi — aynan bitta faoliyatning turli
instansiyalar tomonidan tartibga solinishi: aholining davlatni nazorat qilishdagi sust
ishtiroki; davlat sektoridagi xizmat qilayotgan xizmatchilar daromadlarining xususiy
sektorda topish mumkin bo‘lgan daromadlardan kamligi; iqtisodiyotning davlat
tomonidan tartibga solinishi; inflyasiyaning yuqori darajasi; mamlakat yuqori
boshgaruv organlarining aholidan uzilib qolganligi; mamlakatdagi diniy va axloq
goidalari.

Jahon mamlakatlarida korrupsiyaga qarshi kurashning quyidagi usullari mavjud.

Ichki nazorat-bu usul boshqaruv apparatining o‘zida nazoratni kuchaytiruvchi
tuzilmalar (har xil ichki inspeksiyalar va boshqa nazorat organlari tuzish orqali)
yaratishni taqazo etadi. Bu tuzilmaning asosiy vazifasi xodimlarning ichki etiket
goidalariga rioya qilishini nazorat qilishdir. Hozirgi kunda bizning yurtimizda ham bir
gator huquqgni muhofaza qilish organlarida aynan shu vazifani bajaruvchi ichki
tuzilmalar yaratilgan.

Tashqi nazorat-bu usulda ijro apparatidan mustaqil tuzilmalarning mustagqilligini
oshirish nazarda tutilib, aynan ushbu tuzilmalar orqali korrupsiyaga qarshi samarali

kurash olib boriladi. Ya’'ni, sud hokimiyatining maksimal darajada mustaqilligiga
erishish ommaviy axborot vositalariga ko‘proq erkinlik berish va h.k.

Saylov tizimi orqali kurashish — demokratik davlatlarda saylangan vakillarni
korrupsiya uchun jazolashning asosiy usullaridan biri keyingi saylovlarda unga ovoz
bermaslik hisoblanadi. Korrupsiyaga saylovlar orqali ta’sir o‘tkazish eng samarali usul
hisoblanadi. Korrupsiyaga qarshi kurashda yuqori natijalarga erishgan Shvetsiya,
Singapur, Gonkong, Portugaliya kabi davlatlarning tajribasini o‘rganish shuni
ko‘rsatadiki, korrupsiyani yuzaga keltiruvchi omillarni bartaraf etish korrupsiyaga
qarshi kurashda muhim o‘rin egallaydi. Bunda Konstitutsiyaviy nazorat organlari,
huqug-tartibot organlarining ahamiyati ortadi. Ya’'ni, korrupsiyaga olib kelishi mumkin
bo‘lgan normalarni konstitutsiyaviy nazorat organi tomonidan konstitutsiyaga zid deb
topish, aholining huquqiy savodxonligini oshirish kabi metodlardan unumli
foydalanish ushbu davlatlarni korrupsiya darajasi juda past bo‘lgan davlatlar qatoriga
olib chigqgan.

Bugungi kunda korrupsiya muammosiga jahonning deyarli har bir mamlakatida
duch kelish mumkin. Korrupsiya so‘nggi yillarda xalqgaro miqyosda transmilliy jinoyat
sifatida tomonidan keng muhokama gilinayotgan mavzulardan biridir.

Ta’kidlash lozimki, korrupsiya keltiradigan zarar barcha davlatlar uchun teng
sanalib, mazkur illat davlatning turli sohalariga, xususan siyosiy, iqtisodiy, ijtimoiy,
madaniy jabhalarida amalga oshirilayotgan islohotlarga hamda mamlakatning xalgaro
maydondagi imidji va investitsiyaviy jozibadorligiga salbiy ta’sir ko‘rsatadi.

O‘zbekiston Respublikasi Prezidenti Sh.M.Mirziyoyevning 2020-yil 24-yanvar
kuni O‘zbekiston Respublikasi Oliy Majlisiga qilgan Murojaatnomasida ta’kidlaganidek,
“Jamiyatimizda korrupsiya illati o‘zining turli ko‘rinishlari bilan taraqqiyotimizga g‘ov
bo‘lmoqgda. Bu yovuz baloning oldini olmasak, haqiqiy ishbilarmonlik va investitsiya
mubhitini yaratib bo‘lmaydi, umuman, jamiyatning birorta tarmog'‘i rivojlanmaydi”

Korrupsiyaga qarshi kurashishning ustuvor huquqiy asoslari qator xalqaro
huquqiy normalarda o'z ifodasini topgan bo‘lib, ularga quyidagilarni kiritish mumkin:

e 2003-yil 31-oktabrda gqabul qilingan BMT ning Korrupsiyaga qarshi
Konvensiyasi;

e 2000-yil 15-noyabrda qabul qilingan BMT ning Transmilliy uyushgan
jinoyatchilikka garshi Konvensiyasi;

e 1999-yil 27-yanvardagi Yevropa Kengashining “Korrupsiya uchun jinoiy
javobgarlik to‘g'risida”gi Konvensiyasi;

e 1999-yil 4-noyabrdagi “Korrupsiyaga uchun fuqarolik huquqiy javobgarlik
to‘g'risida”gi Konvensiyalari va boshqalar.

O‘zbekiston yuqorida ta’kidlangan xalqaro normalardan 2008-yilda Birlashgan
Millatlar Tashkilotining Korrupsiyaga qarshi Konvensiyasi, shuningdek, 2010-yilda
Iqtisodiy hamkorlik va taraqqiyot tashkiloti doirasida gabul qilingan Korrupsiyaga
qarshi kurash bo‘yicha Istanbul Harakat rejasini ratifikatsiya qilgan.

Ta’kidlash joizki, mamlakatimizda korrupsiyaga qarshi kurashish hamda ushbu
turdagi jinoyatlarni sodir etilishini oldini olishga qaratilgan kompleks chora-tadbirlar
tizimli ravishda amalga oshirilmoqda. davlat va jamiyat hayotining barcha sohalarida
korrupsiya omillarini Kkeltirib chigarayotgan tizimli muammolarni bartaraf etishga
qaratilgan qator normativ-huquqiy hujjatlar qabul qilinib, amaliy hayotga tatbiq
etilmoqda.

Xususan, O‘zbekiston Respublikasi Prezidentining 2020-yil 29-iyundagi PF-6013-
sonli “O‘zbekiston Respublikasida Korrupsiyaga qarshi kurashish tizimini
takomillashtirish bo‘yicha qo‘shimcha chora-tadbirlar to‘grisida”’gi Farmoni qabul
qilinib, mazkur Farmon asosida korrupsiyaning oldini olish va unga qarshi kurashish
sohasidagi davlat siyosatini, shuningdek, korrupsiyaga oid huqugbuzarliklarning
tizimli sabab va shart-sharoitlarini bartaraf etish hamda korrupsiyaga qarshi
kurashish choralarining samaradorligini oshirishga qaratilgan davlat va boshqa
dasturlarni shakllantirish va amalga oshirish maqsadida Korrupsiyaga qarshi kurash
Agentligi tashkil etildi.

Farmon bilan, Agentlikka Iqtisodiy hamkorlik va taraqqiyot tashkilotining
Sharqiy Yevropa va Markaziy Osiyo mamlakatlari uchun korrupsiyaga qarshi
kurashish bo‘yicha tarmog‘ining Istanbul harakatlar dasturi doirasidagi ishlar hamda
ishlab chiqilgan tavsiyalarning amalga oshirilishini ta’'minlash, BMTning Korrupsiyaga
qarshi konvensiyasi va O‘zbekiston Respublikasining korrupsiyaga qarshi kurashish
sohasidagi boshqa xalqaro shartnomalari qoidalarining bajarilishi bilan bog'liq chora-
tadbirlarni amalga oshirish hamda ushbu yo‘nalishdagi faoliyatni muvofiglashtirish
bo‘yicha O‘zbekiston Respublikasi milliy koordinatori vazifa va vakolatlari, shuningdek
fuqarolik jamiyati institutlari bilan birgalikda hududlar, iqtisodiyot tarmogqlari va
boshqga sohalar kesimida korrupsiyaning darajasini baholovchi milliy indeks tuzishni
tashkillashtirish yuklatildi.

Xorijiy amaliyot tahlili shuni ko‘rsatdiki, bozor iqtisodiyoti qonunlarga
asoslangan mamlakatlarda korrupsiyaga qarshi kurashish sohasida davlat va xususiy
sektor ishtirokchilarining xalqaro standartlar, qonun hujjatlari va boshqa zamonaviy
usullarga muvofiq samarali faoliyat yuritishini ta’'minlovchi muhim vositalardan biri
o'z tarkibida korrupsiyaga qarshi kurashish komplayens nazorat (compliance control)
tizimini tashkil etish hisoblanadi.

Korrupsiyaga qarshi komplayens nazorati - davlat va xo‘jalik boshqaruvi
organlari, xo‘jalik yurituvchi subyektlar faoliyatini korrupsiyaga qarshi kurashish
sohasidagi xalgaro standartlar, gonun va boshga me’yoriy huquqiy hujjatlarga muvofiq
tashkil etuvchi, korrupsiya xavf-xatarlari, manfaatlar to‘gqnashuvini o'z vaqtida
aniqglash va chek qo‘yish, qonun buzilishi va korrupsiyaga oid huqugbuzarliklar hagida
xabar berishni o‘zida mujassam etgan profilaktik tizimdir.

Mamlakatimizda korrupsiyani oldini olishga qaratilgan chora-tadbirlar amalga
oshirilayotgan bo‘lsa-da, huquqgni qo‘llash amaliyotida mansabdor shaxslarning
korrupsiya bilan bog‘liq jinoyatlarni sodir etayotganlik holatlari hali hamon

uchramoqda. Statistik ma’lumotlarga ko‘ra, 2017-2019 yillar davomida 6127 nafar
mansabdor shaxsning pora olishi bilan bog'liq jinoiy javobgarlik masalasi hal
qilinganligi, 2019-yilning dastlabki olti oyida jami 661 nafar turli toifadagi mansabdor
shaxslarga nisbatan korrupsiya bilan bog‘liq 590 ta jinoyat ishlari qo‘zg‘atilganligi,
korrupsiyaga qo‘l urgan va jinoyati fosh gilingan mansabdor shaxslarning 25 nafari
respublika, 36 nafari viloyat va 476 nafari tuman-shahar miqyosidagi vazirliklar,
idoralar hamda korxona va tashkilotlarda ishlab kelganligi, korrupsiya jinoyatlarining
asosan tibbiyot, ta’lim, davlat xizmati ko‘rsatish, xususan tadbirkorlik subyektlari
faoliyatiga litsenziya va ruhsat berish bilan bog'liq sohalarda hali hamon
kamaymayotganligi tashvishlidir.

Xorijiy davlatlar tajribasiga nazar tashlaydigan bo‘lsak, ko‘plab davlatlarda,
xususan Singapur, Buyuk Britaniya, Germaniya, AQSH kabi rivojlangan mamlakatlarda
“Davlat xizmati to‘g'risida” gi, “Davlat xizmatida jamoatchilik nazorati to‘grisida” gi
Qonunlar hamda davlat xizmatchilari, mansabdor shaxslar, shuningdek sudyalarning
xatti-harakat me’yorlarini tartibga soluvchi Axloq kodekslari mavjud ekanligini
ko‘rishimiz mumkin.

Shuni alohida ta’kidlab o‘tish joizki, O‘zbekiston Respublikasi Adliya vazirligi
tomonidan yuqoridagi xorij tajribasi vazirlik tizimida joriy qilingan bo‘lib, unga ko‘ra
xodimlarning fuqarolar, boshqa tashkilotlar xodimlari, jumladan turli joylar va xorijiy
mamlakatlarga uyushtiriladigan xizmat safarlari davomida sovg‘alar olishi taqgiqlandi.
Xorijiy safarlar davomida olingan sovg'alar, vazirlikka o‘tkaziladigan tartib joriy
qilindi.

Bundan tashqari, bugungi kunda ilg'or xorijiy davlatlarning korrupsiyaga qarshi
samarali kurash olib borish jarayonida qo‘llayotgan usullaridan biri bu davlat
xizmatchilarining mol-mulki, daromadlari hamda katta hajmdagi harajatlarini
deklaratsiya qilishning majburiy etib belgilanganligidir. Bundan ko‘zlangan asosiy
maqgsad mansabdor shaxslarning noqonuniy daromad olishni oldini olish va
manfaatlar to‘qnashuvini bartaraf etishdan iboratdir. Davlat xizmatida ushbu usul
bugungi kunda 150 dan ortig mamlakatda qo‘llanilmoqda

Ta’kidlash joizki, davlat xizmatchilarining mulkiy deklaratsiya tizimi
korrupsiyaning oldini olish, noqonuniy boyish va manfaatlar to‘qnashuvini
aniglashning qudratli vositasidir. Jahon banki ma’lumotlariga ko‘ra, Yevropa xavfsizlik
va hamkorlik tashkilotiga a’zo mamlakatlarning aksariyatida aktivlarni
deklaratsiyalashning keng jamoatchilik uchun oshkora tizimi yo‘lga qo‘yilgan.
Korrupsiyaga qarshi amaldagi xalqaro standartlar, jumladan, BMTning Korrupsiyaga
qarshi konvensiyasi va boshqa qator huquqiy hujjatlarda davlat xizmatchilari
tomonidan aktivlarning e’lon qilinishi korrupsiyaga qarshi samarali vosita ekani e’tirof
etilgan.

Bu borada Daniya tajribasiga ko‘ra, korrupsiyani oldini olishning muhim omili
shundaki, mamlakatda davlat xizmatchilari yuqori darajadagi ijtimoiy muhofazaga ega:

ular bepul tibbiy xizmat va ta’lim olish huquqiga va ijtimoiy kafolatlarga tayanishlari
mumKkin, bu esa korrupsion harakatlar ehtimolini sezilarli darajada kamaytiradi.

Bundan tashqari, Finlyandiyada Moliya vazirligi davlat xizmatchilari axloqining
asosiy muvofiglashtiruvchi organi hisoblanishi bilan xarakterlidir. Moliya vazirligi
hukumat amaldorlari uchun imtiyozlar va sovg‘alarni berish va olish tartibini
belgilaydi, shuningdek davlat xizmatchilari daromadlarini tekshirish vakolatiga ham
ega. Finlyandiya milliy taftish byurosi (NAOF) esa mamlakatda korrupsiyani oldini
olish maqgsadida yilda ikki marotaba markaziy hukumat moliyasini tekshiradi, soliq
siyosatini nazorat qiladi va siyosiy partiyalar va saylov kompaniyasini
moliyalashtirishni nazorat qiladi.

Yuqoridagi tahlillar, korrupsiyaga qarshi kurashish hamda mazkur turdagi
jinoyatlarni oldini olish borasida mamlakatimizda quyidagi chora-tadbirlarni amalga
oshirish lozimligini ko‘rsatmoqda:

birinchidan, “Davlat xizmati to‘g'risida” gi Qonun loyihasi ishlab chigqilib,
muhokama qilinayotgan bo‘lsa-da, hali hamon mazkur Qonun qabul qgilinganicha yo'q.
Shu sababdan “Davlat xizmati to‘grisida” gi O‘zbekiston Respublikasi Qonunini,
shuningdek davlat xizmatchilarining Axloq kodeksini qabul qilish, mazkur normalarda
davlat xizmatchilarining o'z faoliyatini olib borish jarayonida amal qilishi lozim bo‘lgan
hamda korrupsiyani vujudga kelishiga imkon yaratib beruvchi sabab va shart-
sharoitlarni oldini olishga qaratilgan me’yorlar aks ettirilishi magsadga muvofiqdir;

ikkinchidan, xalqaro va ilg‘or xorijiy davlatlar tajribasini chuqur o‘rgangan holda
davlat xizmatchilarining mol-mulki, daromadlari hamda katta hajmdagi harajatlarini
deklaratsiya qilishni tartibga soluvchi normalarni milliy qonunchilik tizimiga
implemenetatsiya qilish maqsadga muvofiqdir. Bu esa o'z navbatida mansabdor
shaxslarning mol-mulkidagi o‘zgarishlarni muntazam ravishda kuzatish imkoniniyatini
beradi, deklaratsiyalarning ommaviyligi, ya'ni jamoatchilik uchun ochiqligi esa
ularning korrupsiyaga qarshi kurashishdagi ahamiyatini yana-da oshirishi
shubhasizdir.

